
21 Ja olbmuk vuorddemen legje Sakarias; ja ovdušegje, go tempal sist son agjani.

22 Ja go olgus bođi, de i son mattam sigjidi sardnot; ja si arvedegje atte tempalest son oainatus oaidnam læi; ja son nuvketi sigjidi, ja gielatæbmem oroi.

23 Ja dappatuvui, go su balvvalusas bæivek nokkam legje, de goattasis son manai.

24 Mutto dai beivi maŋŋel de su akka Elisabeth mana vuosstai šaddai, ja vit manod ječas čieǥai, ja celki:

25 dastgo nuft hærra munji daǥai dain beivin, go armoines son muo bællai gæčai, muo bagjelgeččujume olbmui gaskast erit valddet.

26 Mutto guđad mannod de engel Gabriel Ibmelest vuolgatuvui muttom Galilæa gavpugi, man namma læ Nasareth,

27 nieid lusa, gutte loppadusas addam læi muttom olbmai, gæn namma Joseph læi, David goađest; mutto nieid namma Maria læi.

28 Ja engel sisa bođi su lusa, ja celki: burist dunji, don armetuvvum! hærra duin læ, don buristsivneduvvum nissoni gaskast!

29 Mutto go Maria oini su, de suorggani son su sani ditti, ja jurdašišgođi, mi buorrestattemid dat læǯǯa.

30 Ja engel sunji celki: ale bale Maria! dastgo armo don læk gavdnam Ibmel audast.

31 Ja gæč, don šaddak vuolgatet hæggastad ja barne rieǥadattak, ja su nama Jesus don goččot galgak.

